
Unión del Pueblo Navarro talde parlamentarioari atxikitako foru parlamentari Raquel Garbayo Berdonces andreak galdera hau egin du, idatziz erantzun dakion (11-24/PES-00402):
· Nafarroako Gobernuak zer finantzaketa jaso du edo jasoko du Kanarietatik Nafarroara heldu eta bakarrik dagoen adingabe bakoitzeko?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:
Nafarroako Gobernuak bakarrik duden neska-mutil eta nerabe migratzaileak hartzeko jasotzen duen finantzaketa hitzarmen ekonomiko bidez ezartzen da, eta ez da Ministerioak horretarako ezartzen duen funtsen banaketaren parte. Edonola ere, ezarritako zenbatekoak gainerako autonomia erkidegoei adingabe bakoitzeko esleitutako bera izan beharko luke.
Bakarrik dauden neska-mutil eta nerabe migratzaileen arreta 2024an finantzatzeko kreditua autonomia erkidegoen eta Ceuta eta Melilla hiri autonomoen artean (Euskal Autonomia Erkidegoa eta Nafarroa kanpoan utzita) banatzeko 2024ko ekainaren 11n egindako proposamenaren arabera, mugitutako haur bakoitzeko esleipena eguneko 145 eurokoa da, hau da, urteko 52.925 euroko munta, guztira. Kostu hori kalkulatzeko abiapuntua autonomia erkidegoek emandako batez besteko kostu nazionala da. Nafarroari hamabost neska-mutil egokitu zaizkio banaketa horretan.
Hori jakinarazten dut, Nafarroako Parlamentuaren Erregelamenduaren 215. artikuluan xedatutakoa betez.

